Հավելված

ՀՀ մշակույթի նախարարի

______  ________ 2018 թ.

N _______ հրամանի
ԾՐԱԳԻՐ
Արար. ազգային մշակույթի պահպանումը, տարածումը, զարգացումն ու հանրահռչակումը Հայաստանի Հանրապետության մարզերում 
1. Ծրագիրն իրականացնող կազմակերպության անվանումը
«Հովհաննես Շարամբեյանի անվան ժողովրդական ստեղծագործության կենտրոն» ՊՈԱԿ 
2. Կազմակերպության գտնվելու վայրը
Ք. Երևան, Աբովյան 64
3. Ծրագրի բովանդակությունը
3. 1. Բովանդակություն
 «Արար. ազգային մշակույթի պահպանման, տարածման, զարգացման և հանրահռչակման» ծրագիրն իրականացվում է Հայաստանի Հանրապետության 6 մարզերի 18 համայնքներում՝ Կոտայքում (Եղվարդ և Թեղենիք, Հացավան, Գեղադիր համայնքներ), Տավուշում (Նոյեմբերյան, Այրում, Բերդավան, Բաղանիս, Դովեղ և Ջուջևան, Ոսկեվան համայնքներ), Արմավիրում (Հացիկ, Մյասնիկյան, Խանջյան համայնք), Վայոց Ձորում (Խաչիկ համայնք), Արարատում (Դվին, Ջրահովիտ համայնքներ), Սյունիքում (Տեղ համայնք) ուր ստեղծվել են հայ արվեստի 14 «Արար» կենտրոններ: Տեղաբնակ 10 մասնագետները դասավանդում են ավանդական երգ ու պար, կերպարվեստ, գորգագործություն ու կարպետագործություն, ժանեկագործություն ու ասեղնագործություն, խեցեգործություն, քարի, փայտի և մետաղի գեղարվեստական մշակում, խաչքարագործություն։ Դասընթացներում ներգրավված են 409 մասնակիցներ:
3.2. Նպատակը
Ծրագրի նպատակն է ոչ նյութական մշակութային ժառանգության պահպանության, պաշտպանության և տարածման ապահովումը ՀՀ մարզերում, ազգային ոչ նյութական մշակութային ժառանգության հանդեպ հասարակության հոգածության և հարգանքի արմատավորումը, ոչ նյութական մշակութային ժառանգության կիրառման ապահովումը և ոչ նյութական մշակութային ժառանգության փոխանցումը սերունդներին:
3.3. Ծրագրի անցկացման վայրը
Ծրագիրն իրականացվելու է 6 մարզերի 18 համայնքներում՝ Կոտայքում (Եղվարդ և Թեղենիք, Հացավան, Գեղադիր համայնքներ), Տավուշում (Նոյեմբերյան, Այրում, Բերդավան, Բաղանիս, Դովեղ և Ջուջևան, Ոսկեվան համայնքներ), Արմավիրում (Հացիկ, Մյասնիկյան, Խանջյան համայնք), Վայոց Ձորում (Խաչիկ համայնք), Արարատում (Դվին, Ջրահովիտ համայնք), Սյունիքում (Տեղ համայնք): 
3.4. Ծրագրի Անցկացման ժամկետը
Միջոցառումը տեղի է ունենալու 2018 թ. սեպտեմբեր-նոյեմբեր ամիսներին:
3.5. Ակնկալվող արդյունքները
Ծրագրի իրականացման արդյունքում կապահովվի ոչ նյութական մշակութային ժառանգության պահպանության, վերականգնման ու փոխանցման գործընթացում հասարակության մասնակցությունը: Մարզաբնակ մասնագետները կապահովվեն աշխատանքով, կաշխուժանա մարզային մշակութային կյանքը, նպաստավոր պայմաններ կստեղծվեն ոչ նյութական մշակութային ժառանգության ճանաչելիության, համայնքների կյանքում դրա տեղի ու դերի կարևորման առումով: 

Ծրագիրը կընդլայնի մարզերի բնակչության ներգրավվածությունը ոչ նյութական մշակութային ժառանգության պահպանության, տարածման, զարգացման ու հանրա​հռչակման գործում:

Ծրագրի արդյունքում կենտրոնի սաների կողմից ստեղծված ազգային մշակույթի նմուշները նշանակալի տեղ ու դեր կունենան համայնքի մշակութային կյանքում, ձևավորելով տեղական մշակութային առանձնահատկությունների համահավաք պատ​կերը և այդ կերպ նպաստելով մշակութային տուրիզմի զարգացմանը: 

